
ঊনত্রিংশ পরিচ্ছেদ
১৩৭




আয়, আয়, ভাই, তেমনি করিয়ে
গা না লো মধুর গান,

কি মোহিনী গুণ আছে ঐ গানে
পাই যেন নব প্রাণ;

পেয়েছি তােরে লো হাসিব এখনি
ভুলিব প্রাণের জ্বালা,

ও হাসি হেরিলে আঁধার এ হৃদে
জোছনা ভাতিবে, বালা।

স’রে আয়, সখি ভাল করে দেখি,
আজি এ কেমন বেশ!

নয়ন কমল, জলে ঢল ঢল,
এলানাে ছড়ান শে।

পারিনে, পারিনে, দেখিতে পারিনে
ও মুখ তোমার ম্লান,

মরমের শিকে কি যে বেঁধে শেল
ফেটে উঠে যেন প্রাণ।

সরলে আমার, সর্ব্বস্ব ধন,
আয়লো, হৃদয়ে আয়,

ভাঙ্গা চোরা এই হৃদয় আমার
চিরদিন তোরি, হায়!

তোমারি কারণ জীবন ধারণ,
আমি যে তােমারি, সখি,—

প্রমােদ-মাখানো প্রাণের প্রতিমা,
আয় তােরে হৃদে রাখি।






ভাই, তাের দাদার কাছে গানটি শিখেছি।

